

1. Uzimajući u obzir da je Ministarstvo pravde BiH centralni organ komunikacije za međunarodnu pravnu pomoć u krivičnim stvarima potrebno je da u narednom periodu inicira sastanke sa ministarstvima pravde zemalja u regionu kako bi se poboljšala saradnje u postupku postupanja po zamolnicama za međunarodnu pravnu pomoć a sve u cilju efikasnog procesuiranja ovih predmeta. S tim u vezi, za naredni sastanak Nadzornog organa potrebno je pripremiti dopis sa statističkim podacima o predmetima ratnih zločina sa procesnom smetnjom nedostupnosti kojim bi se Ministarstvo pravde BiH obratilo nadležnim ministarstvima Republike Hrvatske i Republike Srbije. 


2. Zadužuje se Projektna komponenta VSTV BiH „Unapređenje rada na predmetima ratnih zločina u BiH“ IPA 2022 da u narednom periodu planira i organizuje sastanak sa predstavnicima udruženja žrtava rata na kojem bi se razgovaralo o značaju ustupanja predmeta ratnih zločina sa nedostupnim licima pravosuđu susjednih država na procesuiranje s ciljem njihovog efikasnijeg rješavanja. Učešće na ovom sastanku će uzeti glavni tužilac Međunarodnog rezidualnog mehanizma za krivične sudove Serge Brammertz, predsjedavajući Nadzornog organa za praćenje provođenja Revidirane državne strategije za rad na predmetima ratnih zločina i predsjednik VSTV-a BiH, predstavnici Suda BiH, Tužilaštva BiH i Ministarstva pravde BiH. 

3. Pozivaju se sva tužilaštva koja imaju registrovane predmete ratnih zločina da izvrše
[bookmark: _GoBack]detaljnu reviziju svih neriješenih predmeta ratnih zločina sa nedostupnim osumnjičenim licima. Detaljna revizija podrazumijeva tačnu pravnu kvalifikaciju, odnosno rekvalifikaciju, koja ispravno oslikava stanje spisa i činjenični opis bitnih elemenata krivičnog djela. Nakon izvršene revizije tužilaštva će izvršiti klasifikaciju predmeta i dati ocjenu koji predmeti su pogodni, a koji nisu za ustupanje nadležnim jurisdikcijama zemalja u regionu. 

4. Pozivaju se sve pravosudne institucije, organi izvršne vlasti i drugi koji imaju određeni oblik komunikacije sa pravosuđem zemalja u regionu da putem kontinuirane neposredne komunikacije aktueliziraju problematiku regionalne saradnje u procesuiranju predmeta ratnih zločina i na taj način pokušaju premostiti izazove koji su prisutni u regionalnoj saradnji kada je riječ o procesuiranja ratnih zločina.



